
DITAELO LE DIKELETSO HO MOHLAHLOBUWA

1. Pampiri ena e arotswe DIKAROLO TSE THARO, e leng:
KAROLO YA A:  Mogogo (50)
KAROLO YA B: Ditema tsa kgokahano tse telele (30)
KAROLO YA C: Ditema tsa kgokahano tse kgutshwane (20)

2. Araba potso E LE NNGWE KAROLONG E NNGWE le E NNGWE.

3. Araba dipotso TSOHLE ka Sesotho.

4. Qala KAROLO E NNGWE le E NNGWE legepheng LE LETJHA.

5. O tlameha ho etsa moralo ka ho iketsetsa mmapa wa

monahano/daekramol/tjhate/lenane la dintlha tseo o tla ngola ka tsona.
Boela o lekole botjha mosebetsi wa hao, o be o lokise diphoso. Moralo
wa hao o tle/hlahe PELE ho tema e nngwe le e nngwe.

6. Mekgwaritso yohle e totobatswe hantle hore ke mekgwaritso ka ho
habahanya/seha mola ho tloha hodimo ho ya tlase, NTLE LE nehelano
e tlo tshwauwa.

7. O eletswa ho sebedisa nako ya hao tjena:
KAROLO YA A: Metsotso e 80

KAROLO YA B: Metsotso e 40
KAROLO YA C: Metsotso e 30

8. Nomora dikarabo tsa hao feela jwalo ka ha dipotso di nomorilwe
pampiring ya dipotso.

9. Ngola sehlooho se loketseng potso eo o e kgethileng.
10. Sehlooho se se ke sa balellwa ha ho balwa palo ya mantswe.
11. Ngola ka mongolo o makgethe o balehang.

KAROLO YA A: MOQOQO
POTSO YA 1

Kgetha sehlooho SE LE SENG, mme o ngole mogoqo wa bolelele ba mantswe a 250
ho isa ho a 300. Ha o kgethile ho ngola ka setshwantsho, o nehe mogoqo wa hao
sehlooho. Hopola ho etsa moralo, mme o be o boele o lekole moqogo wa hao botjha
ho hlaola diphoso.

1.1 Ho robala ha motho ke ho fetoha. [50]
1.2 Tharollo ya tlhokeho ya mesebetsi Afrika Borwa. [50]
1.3 Tshusumetso ya mmino e kgolo batjheng. Dumellana kapa o hanane le

sehlooho. [50]
1.4 Botle le bobe ba molao o sirelletsang disenyi. [50]
1.5 Ke labalabela ho bona Afrika Borwa e itthomme pele lefatsheng ka bophara. [50]
1.6 Sheba setshwantsho, mme o qoge ka seo se se gholotsang maikutlong

a hao. Neha mogoqo wa hao sehlooho.

1.6.1

o

o N

[Se qotsitswe le ho lokiswa botjha ho tswa makasineng ya Jet Club, Phato, 2017] [50]

1.6.2

[Se qotsitswe le ho lokiswa ho tswa ho www.google/education] [50]
1.6.3

[50]

MATSHWAO OHLE A KAROLO YA A: 50

KAROLO YA B: DITEMA TSA KGOKAHANO TSE TELELE

POTSO YA 2

Kgetha, mme o ngole tema E LE NNGWE ya bolelele ba mantswe a 120 ho isa
ho a 150. Hopola ho etsa moralo, mme o be o boele o lekole tema ya hao botjha
ho hlaola diphoso.

2.1 LENGOLO LA SETSWALLE

Malomao a felletswe ke mosebetsi ka baka la ho kwalwa ha feme eo a neng a
e sebeletsa. Ngolla motswalao lengolo o mo tshedise.

2.2 OBITJHUARI/TSA BOPHELO BA MOFU

Mokganni wa koloi e le isang mosebetsing o hlokohetse. Ngola tsa bophelo ba
hae.

2.3 TEKOLOKAKARETSO/BOIKGOPOTSO

Ngola tekolokakaretso ya mosebetsi oo le neng le na le wona le ba leloko
nakong ya phomolo ya Paseka.

24 PUISANO

Ramosebetsi o fokotsa dihora tsa tshebetso tsa basebeletsi ba hae. Ngola
puisano e pakeng tsa ramosebetsi le moemedi wa basebeletsi.

MATSHWAO OHLE A KAROLO YA B:

KAROLO YA C: DITEMA TSA KGOKAHANO TSE KGUTSHWANE

POTSO YA 3

Kgetha, mme o ngole tema E LE NNGWE ya bolelele ba mantswe a 80 ho isa ho

a 100. Hopola ho etsa moralo, mme o be o boele o lekole tema ya hao botjha ho

hlaola diphoso.

3.1 PAMPITSHANA YA TLHAHISOLESEDING
O moithuti ya getileng dithuto yunivesithing. O batla ho thusa baithuti ba Kereiti
ya 12 ka thuto ya Sesotho. Ngola pampitshana ya tlhahisoleseding o tsebise
baithuti ka ditshebeletso tseo o nehelanang ka tsona. [20]

3.2 POSEKARETE

O Motsekapa le dibini tsa kereke, mme dintho ha di a tsamaya kamoo le neng
le lebelletse ka teng. Ngolla moenao posekarete. [20]

3.3 DITAELO

O wetse seretseng. Motswalle wa hao o batla ho o hlwekisetsa diteki. Mo
ngolle ditaelo o mo laele hore a di hlwekise jwang. [20]

MATSHWAO OHLE A KAROLO YA C: 20
MATSHWAO OHLE A PAMPIRI ENA: 100

